
O‘ZBEKISTONDA ZIYORAT TURIZMINI 
RIVOJLANTIRISH ISTIQBOLLARI

Matkabulova Dilorom
PhD, TДИУ “Turizm va servis” kafedrasi katta oqituvchisi

Abdug‘aniyev Toxirjon
Xalqaro Turizm fakulteti talabasi

Annotatsiya: Ushbu maqolada mamlakatimizda ziyorat turizmini rivojlantirish jarayonida, pandemiyaning turizm 
salohiyatiga ta’sir ko‘rsatish omillari, shuningdek, ichki turizmning roli va o‘rni, ichki turizmni rivojlantirish yo‘nalish- 
lari va mintaqalarda turistik resurslardan samarali foydalanishni rivojlantirishga ta’sir etuvchi omillar bayon 
etilgan.

Kalit so‘zlar: Ziyorat turizm, ichki va tashqi turizm, tarix, ziyoratgoh joylar, madaniy joylar, pandemiya, 
madaniyat, sivilizatsiya, iqtisod, ekalogiya, gastronomik turizm, etnografika, muhaddis, din.

Abstract: In the process of developing pilgrimage tourism in our country, the factors affecting the tourism 
potential of the pandemic, as well as the role and place of domestic tourism, directions for the development 
of domestic tourism, and factors affecting the development of effective use of tourist resources in the regions 
are described in this article. done.

Key words: pilgrimage tourism, internal and external tourism, history, pilgrimage sites, cultural sites, pan-
demic, culture, civilization, economy, ecology, gastronomic tourism, ethnography, muhaddis, religion.

Аннотация: В процессе развития паломнического туризма в нашей стране выявлены факторы, влия-
ющие на туристический потенциал пандемии, а также роль и место внутреннего туризма, направления 
развития внутреннего туризма, факторы, влияющие на развитие эффективного использования. тури-
стических ресурсов в регионах описаны в этой статье сделано.

Ключевые слова: Паломнический туризм, внутренний и внешний туризм, история, места паломниче-
ства, культурные объекты, пандемия, культура, цивилизация, экономика, экология, гастрономический 
туризм, этнография, мухадди, религия.

K I R I S H 
Bugungi kunda O‘zbekistonda ijtimoiy hayotning barcha sohalarida keng ko‘lamli islohotlar amalga 

oshirilmoqda va ushbu islohotlarning asosiy maqsadi mamlakat iqtisodiyotini yanada rivojlantirish va 
O‘zbek xalqining turmush farovonligini oshirishdan iboratdir. Ushbu islohotlarni bir asosiy markazida 
turizm sohasi ham alohida o‘rin egallab bormoqda. Shu jumaladan, O‘zbekistonning iqtisodiy rivoj- 
lanishi va o‘sishida muhim o‘rin tutib kelayotgan ziyorat turizmi keyingi yillarda Turizm sohasining 
boshqa tarmoqlari kabi ham mamlakatda ziyorat turizmini rivojlantirishga katta e’tibor berilmoqda. 
Hozirgi kunga kelib, dunyoda ibodatxona va ziyoratgohlarni o‘rganishga qiziqish kuchayib bormoqda, 
chunki muqaddas joylar insonlar kundalik hayotining ajralmas qismi bo‘lib kelmoqda. Jahon brendlari- 
ning faol ishtiroki bilan ushbu sektorda biz turizm, ekologik ma’rifiy, etnografik, gastronomik, turizm va 
boshqa sohalarni rivojlantirishga alohida e’tibor qaratishimiz kerak. Shu munosabat bilan biz Davlat 
va xususiy sheriklik munosabatlarini qo‘llash sohani rivojlantirish uchun keng imkoniyatlar ochishini 
hisobga olishimiz kerak. Mamlakatimizning qadirimiy va tarixiy shaharlari bo‘lmish Samarqand, 
Buxoro, Xorazm, Surxondaryo va Toshkentdagi muqaddas qadamjolarni va yodgorliklarni ziyorat 
qilishdan iborat bo‘lgan “Kichik sayohat” dasturini ishlab chiqish orqali ushbu sohani rivojlanishiga 
keng yo‘l ochib berish ham mumkin. Shuningdek, ichki turizm sohasida keng ko‘lamli imkoniyatlarni 
to‘liq ishga tushirish zarur. Xususan biz, quyida e’tiboringizga jonajon yurtimizdagi eng mashhur va 
bir-biridan go‘zal ziyoratgohlarni qisqacha tarixi va madaniyati haqida havola etishni joiz deb topdik. 

Jumladan:
1.	 Zangi ota maqbarasi 
Toshkent yaqinidagi shaharchada joylashgan bu maqbara Amir Temurning buyrug‘iga ko‘ra 

qurilgan. Zangi ota Turk-Islom olamidagi ulug‘ mutafakkir hamda mutasavvif donishmandlardan 
biri bo‘lgan. Zangi ota Himmatiy laqabi bilan ham mashhur edi. U qora tanli, ushturlab (tuya lab), 
baquvvat, barvasta gavdali odam bo‘lgan. Bu yerda uning rafiqasi Anbar ona ham dafn etilgan. 
Maqbara majmuasi bir necha zonalardan iborat: katta bog‘ va XIV—XIX asrlarda qurilgan hamda 
masjid, madrasa, minora va Anbar ona maqbarasi. 1914—1915 yillarda masjid oldida minora qurilgan. 
2013 yilda esa bog‘ va Namozgoh masjidini kengaytirish bo‘yicha ishlar amalga oshirilib ziyoratgohni 
jozibadorligini oshirgan.

2.	 “Zirkmozor” ziyoratgohi 
Zirkmozor ziyoratgohi Namangan viloyatining Chortoq tumanidagi Arbag‘ish qishlog‘ida joy-

lashgan bo‘lib, muqaddas qadamjolardan biri hisoblanadi. Xalq orasida boshqa ziyoratgohlar kabi 
bu joy haqida ham turli rivoyatlar mavjud. Aytishlaricha, Payg‘ambarimiz Muhammad Mustafo Sol-
lalohu Alayhi Vasallam vafotlaridan oldin O‘zlarining qimmatbaho to‘nlarini Sulton Voizga meros qilib 
qoldirganlar. Uni egasiga topshirishni o‘z yaqinlariga vasiyat qilgan ekanlar. Ularning vafotlaridan 
keyin bu to‘nni Sulton Voizga topshirish vazifasi Payg‘ambarimizning kuyovlari Xazrati Aliga yuklatil-
ibdi. Xazrati Ali Sulton Voizni axtarib Zikrmozorga kelibdilar va o‘sha yerda namoz o‘qibdilar. Xazrati 
Ali namoz o‘qiyotganda boshlarini qo‘ygan joydan daraxt, hassalarini sanchib qo‘ygan joydan esa 
buloq chiqqan emish. Shuning uchun bu joy Xazrati Alining qadamlari yetgan aziz joy hisoblanarmish 
degan rivoyatlar asosida ziyoratgohga aylantirilgan.

3.	 Qirq qiz qal’a 
Qirq qiz qal’a Xorazm hududida 1938 yilda o‘tkazilgan arxeologik qazilma ishlari vaqtida, 

Beruniy shahridan 30 km shimolroqda aniqlangan. Olimlarning fikricha, qal‘a eramizning I-VI asr-
lariga tegishli. Qazilma ishlari davomida zardushtiylar qabrlari topilgan. Afsonalardan biriga ko‘ra, 
bu qal’ada Guloyim ismli malika yashagan bo‘lib, u o‘zining qirq nafar safdoshi bilan chegarani mus-
tahkam saqlab, raqiblari hujumlaridan himoyalangan. Bugungi kungacha istehkom tuynuklari bo‘lgan 
tashqi devorlar saqlanib qolgan.

4.	 Rishtondagi kulolchilik ustaxonalari
Farg‘ona vodiysidagi Rishton azaldan ajoyib kulolchilik mahsuloti vatani sanaladi. Rishtonda 

kulolchilik mahsulotlari yaratishning maxsus texnologiyasi, ularni pishirish va sirlash ishlab chiqilgan. 
Ayni damda Rishtonda 1000 dan ortiq kulolchilar ishlamoqda, ulardan 100 ga yaqini kulolchilik san’ati-
ning barcha texnologiyalarini bilishadi. Rishton ustalarining yaratgan mahsulotlari dunyodagi ko‘plab 
muzeylar kolleksiyasidan joy olgan.

5.	 Varaxsha ziyoratgohi
Buxoroga borsangiz, Varaxsha – Buxoroda arablar istilosiga qadar hukmronlik qilgan Buxorx-

udotlar qarorgohi joylashgan qadimiy shaharni albatta borib ko‘ring. Varaxsha Buxoro g‘arbida, yarim 
soatlik yo‘lda joylashgan bo‘lib, 100 gektar maydonni egallaydi. Varaxsha saroyi freskalarini tadqiq 
qilish shahar eramizning V asridan XI asriga qadar bor bo‘lganini ko‘rsatdi. Olimlarning taxminicha, 
Varaxshadagi hayot mintaqada suvning yetishmasligi tufayli to‘xtab qolgan. Qachonlardir esa bu yer 
Buxoroga barobar joy bo‘lgan. Bugungi kunda Varaxsha – bu xarobalar, ularni ko‘rib uzoq o‘tmish 
haqida fikrlar uyg‘onishi tabiiy.

6.	 Buxoro. Yetti pir yo‘nalishi
Buxoro – Naqshbandiya tariqati yettita buyuk so‘fiylarining vatanidir. Tasavvufning buyuk vakil-

lari bu yerda yashab, diniy va ijtimoiy faoliyat olib borib, muborak Buxoroning vujudga kelishi, gul-
lab-yashnashi, maʼnaviy tarbiya va hissiy ruhni yuksaltirishga o‘z hissalarini qo‘shganlar. Bu yerda 
muqaddas so‘fiylarning dafn etilgan joylari – pirlar, islomiy ziyoratgohlar saqlanib qolgan. Buxoroga 
ziyoratga kelganlarning ko‘pchiligi o‘z safarlarini Naqshbandiya taʼlimotiga asos solgan maʼnaviy 
ustoz Xo‘ja Abduxoliq G‘ijduvoniy maqbarasini ziyorat qilishdan boshlaydilar. Abduxoliq G‘ijduvoniy 
Payg‘ambarimizning o‘ninchi avlodi bilan maʼnan bog‘liq. Maqbara ayvonining o‘nta ustun va tayanchi 
o‘ninchi avlodga ishora. Xo‘ja Abdulxoliq G‘ijduvoniy davrida maqbara chillaxona vazifasini o‘tagan 
bo‘lib, u yerda qirq kunlik jazirama issiq davrda odamlar ibodat qilish uchun kelgan. Vaqt o‘tishi bilan 
muqaddas ibodat joyi ardoqli ziyoratgohga aylanadi.

7.	 Samarqand. Buxoriy majmuasi
Musulmon olamining taniqli muhaddislaridan biri Imom al-Buxoriy 810 yil
21-iyulda Buxoroda tavallud topgan, 870 yilda Samarqanddan 25 km uzoqda joylashgan Xartang 

qishlog‘ida (Samarqand viloyatining hozirgi Chelak tumani) vafot etgan va o‘sha yerda dafn etilgan. 
Biroq, bu joy asrlar davomida qarovsiz holatda qolgan edi. O‘zbekiston mustaqillikka erishganidan 
so‘ng, majmua qayta tiklandi. 1997- yilning 29-apelida O‘zbekiston Respublikasi hukumatining “Imom 
al-Buxoriy tug‘ilgan kuninining hijriy-oy taqvimi bo‘yicha 1225 yilligini nishonlash” to‘g‘risidagi qarori 
qabul qilindi. Shu yilning noyabr oyida, YUNESKOning bosh konferensiyasi 1998- yilda muhim 
sana olim Ismoil al-Buxoriy tavalludining 1225 yilligining nishonlanishida qatnashish to‘g‘risida qaror 
qabul qiladi. Shu munosabat bilan, Imom al-Buxoriyning maqbarasida O‘rta Osiyonong me’moriy 
an’analariga ko‘ra bajarilgan yodgorlik majmuasi barpo etilgan edi. Yodgorlik uchun ajratilgan yerning 
umumiy maydoni 10 gektarni tashkil etadi. Majmua, Samarqand Imom al-Buxoriy avtotrassasiga 
tutashib ketadi.

8.	 Ochiq osmon ostidagi muzey
Xiva shahri nafaqat O‘zbekistonda, balki butun Markaziy Osiyoda eng qadimiy va tarixiy obida-

larga boy shaharlardan biridir. Shaharga oid ma’lumotlar miloddan avvalgi VI asrdan boshlab uchraydi. 
1920-yilga qadar Xiva xonligi markazi bo‘lgan. Tarixan ikki qal’aga bo‘lingan shaharning me’moriy 
obidalari asosiy qismi Ichan qa’lada joylashgan. Muhammad Aminxon madrasasi, Kaltaminor, Tosh-
hovli saroyi, Olloqulixon madrasasi va boshqa inshootlar e’tiborga sazovordir.

9.	 Nurota chashmasi
Nurota Oʻzbekistonning qadimgi shaharlaridan biri. Shahar dastlab X asrda Narshaxiyning 

Buxoro tarixi asarida Nur shaklida (shu yerdagi mashhur Nur chashmasi nomidan) tilga olingan. 
Mahalliy rivoyatlarda shaharning paydo boʻlishi Iskandar Maqduniy davriga borib taqaladi. Keyin-
chalik shahar bu yerda yashab oʻtgan mashhur Shayx Abulhasan Nuriy (XII asr) sharafiga Nurota deb 
atala boshlagan. Nurota ustidan Buyuk ipak yoʻlining bir tarmogʻi oʻtgan. U oʻtmishda harbiy-strategik 
ahamiyatga ega boʻlib, yirik savdo markazi hisoblangan.

Xulosa o‘rnida shuni takidlashimiz lozimki, O‘zbekiston nafaqat Islom dini balki boshqa ko‘plab 
dinlarning ziyoratgohlari joylashgan maskandir.Shundan kelib chiqqan holda aytish mumkinki yur-
timizda tirizm sohalarini rivojlantirish hamda ziyorat turizmining kelajak istiqbollarini belgilashning 
ahamiyati juda yuqoridir. O‘zbekiston hamda dunyo mamlakatlari birlashgan holda nafaqat hozirgi 
insonlarning ehtiyojlari balki kelasi avlodlaring turizm madaniyati xususan, ziyorat turizmga bo‘lgan 
munosabatini yanada kuchaytirish uchun yaxlid va yakdil holda umumiy turizm loyihalarini ishlab 
chiqish orqali ommalashtirishga ehtiyoj mavjuddir. 

